             “মায়ের ঋণ”
                    মারুফা লিজা

রুগ্ন সন্তানের মায়ের আহাজারি শুনেছকি কান পেতে?
বুকে তার কি ব্যাথা বাজিছে বুঝিবেনা কোন মতে!
              গভীর রাত নিস্তব্ধ নিঝুম 
              জননীর চোখে তবু নেই ঘুম। 
খোদার দরবারে দু'হাত তুলে অশ্রুর ঢল দেয় ছাড়ি,
সিজদায় পড়ে দোয়া করে মা সন্তানের সুস্হতার লাগি।

ভালো করে দাও আল্লাহ রাসূল, কাঁদে মায়ের হিয়া,
বাছার অসুখ আমারে দাও, বাঁচাও মোর আয়ু দিয়া।
            শিহরে বসে তসবিহ জপে 
            যত দোয়া জানে সবি দেয় সপে।
সন্তানের কিছু হলে সর্বত্র ভুলে, হয়ে যায় মা পাগলিনী;
এত ঋণ শোধরাবে ক্যামনে? তাই তো সন্তান চিরঋণী।

